
ქალბატონი ჰეიდი გრაუ შეუერთდა შვეიცარიის საგარეო საქმეთა
ფედერალური დეპარტამენტის დიპლომატიურ სამსახურს 1997 წელს.
იგი დაინიშნა შვეიცარიის განვითარებისა და თანამშრომლობის
სააგენტოში, სადაც მუშაობდა დსთ-ს ქვეყნებში გარდამავალ
საკითხებზე. იგი 1998 წლიდან 2002 წლამდე იყო მოსკოვში საელჩოში
და 2006 წლამდე ბერნში სამშვიდობო პოლიტიკისა და ადამიანური
უსაფრთხოების პოლიტიკურ განყოფილებაში, სანამ გადავიდა
შვეიცარიის მისიაში გაეროში ნიუ იორკში, სადაც პასუხისმგებელი იყო
ჰუმანიტარულ და გარემოსდაცვით საკითხებზე. მოგვიანებით იგი
მსახურობდა მუდმივი წარმომადგენლის მოადგილედ, სანამ 2010 წლის
დეკემბერში შვეიცარიის საგარეო საქმეთა ფედერალური
დეპარტამენტის უფროსი გახდებოდა. 2012 წლის მაისში იგი დაინიშნა
ეუთოს თავმჯდომარეობის სამუშაო ჯგუფის ხელმძღვანელად. ჰაიდი
გრაუს აქვს მაგისტრის ხარისხი ისტორიასა და რუსულ ფილოლოგიაში
ციურიხის უნივერსიტეტიდან. ფლობს გერმანულ, ფრანგულ, ინგლისურ
და რუსულ ენას.

რენატა სკარჯუტე-კერესელიძე საქართველოს პოლიტიკის
ინსტიტუტის დირექტორის მოადგილეა. მან მოიპოვა მაგისტრის
ხარისხი ცენტრალური ევროპის უნივერსიტეტიდან (CEU),
ნაციონალიზმის კვლევის დეპარტამენტი (2009); ბაკალავრის ხარისხი
პოლიტიკურ მეცნიერებაში ვილნიუსის უნივერსიტეტიდან (2008),
საერთაშორისო ურთიერთობებისა და პოლიტიკურ მეცნიერებათა
ინსტიტუტი (IIRPS); ის ასევე სწავლობდა მარმარას უნივერსიტეტში
(სტამბული, თურქეთი) სოკრატეს ერასმუსის გაცვლითი პროგრამით.
2011 წელს ჰაინრიხ ბიოლის ფონდის დაფინანსებით მან დაწერა
კვლევა ევროკავშირის სტრატეგიაზე საქართველოს კონფლიქტების
მოგვარების საკითხში. მისი საკვლევი თემებია: კოლექტიური
იდენტობები და მათი ფორმირება, იდენტობის როლი საერთაშორისო
ურთიერთობებში, ევროპული ინტეგრაცია, ეთნიკურობა და
ნაციონალიზმი. 

მისალმება:

I პანელი - ქალი ამომრჩეველი საქართველოში და
მათი საჭიროებები პარტიების დღის წესრიგში 



იაგო კაჭკაჭიშვილი, სოციოლოგიის პროფესორი, სოციოლოგიისა და
სოციალური მუშაობის მიმართულების ხელმძღვანელი ივანე
ჯავახიშვილის სახელობის თბილისის სახელმწიფო უნივერსიტეტის
სოციალურ და პოლიტიკურ მეცნიერებათა ფაკულტეტზე. როგორც
მეცნიერი, ის მუშაობს აკადემიური და ემპირიული კვლევების
მიმართულებით. თსუ-ში. კაჭკაჭიშვილი უძღვება მოდერნული და
პოსტმოდერნული სოციალური თეორიების კურსებს, აგრეთვე,
ასწავლის სოციალური კვლევის მეთოდების კურსს. „სოციალური
კვლევისა და ანალიზის ინსტიტუტის“ ფარგლებში იგი ახორციელებს
სხვადასხვა პროექტებს - როგორც კვლევითს, ისე საგანმანათლებლოს.
კვლევითი პროექტები ეხება ბევრ სფეროს: დემოკრატიის
პრობლემები და პოლიტიკა, განათლების პოლიტიკა და ეთნიკურობა,
სოციალური დაცვა და ინკლუზია, დევიაცია და სოციალური წესრიგი,
აივ/შიდსი, ნარკომანია და რეპროდუქციული ჯანმრთელობა და სხვ. 

თეონა ყუფუნია არის ეროვნულ-დემოკრატიული ინსტიტუტის (NDI)
საქართველოს ოფისის დირექტორის მოადგილე. თეონას სამოქალაქო
სექტორში მუშაობის 10 წელზე მეტი გამოცდილება აქვს. ის არაერთი
პოლიტიკური პარტიის წევრ ქალებთან მუშაობდა დისკრიმინაციის
აღმოფხვრაზე, ქალი ლიდერების გაძლიერების და უფლებების დაცვის
საკითხებზე ქალთა მიერ მნიშვნელოვანი გადაწყვეტილების მიღების
გზით. 2014 წლის დასაწყისში, მისი ორგანიზებით და ლიდერობით
შეიქმნა სამოქალაქო ორგანიზაციების ერთობლივი პლატფორმა -
ქალთა პოლიტიკური მონაწილეობის სამუშაო ჯგუფი. 2016 წლიდან
თეონა აქტიურად მუშაობს საქართველოს პარლამენტთან და
პარლამენტის გენდერული თანასწორობის საბჭოსთან. თეონას
დამთავრებული აქვს თბილისის სახელმწიფო უნივერსიტეტის
საერთაშორისო ურთიერთობათა ფაკულტეტი და აქვს მაგისტრის
ხარისხი. ასევე შვედეთის ლინშოპინგის უნივერსიტეტის
საერთაშორისო და ევროპულ საქმეთა მაგისტრის ხარისხი. 

მოდერატორი:

მომხსენებლები:



თამარ საბედაშვილი 2018 წლის ივლისიდან არის გაეროს ქალთა
ორგანიზაციის (UN Women) წარმომადგენლის მოადგილე. 2005 წლიდან
მუშაობს გაერთიანებული ერების ორგანიზაციაში სხვადასხვა
თანამდებობებზე, 2008-2013 წლებში იყო გაეროს ქალთა ორგანიზაციის
მრჩეველი გენდერის საკითხებში საქართველოში, ხოლო 2013 - 2018
წლებში გაეროს ქალთა ორგანიზაციის პროგრამების სპეციალისტი. მას
აქვს მაგისტრის ხარისხი საერთაშორისო ურთიერთობებში (2004 წელი,
თბილისის სახელმწიფო უნივერსიტეტი) და გენდერის კვლევებში (2002
წელი, ცენტრალური ევროპის უნივერსიტეტი). 2012 წელს დაიცვა
სადოქტორო დისერტაცია გენდერის კვლევაში ევროპის ცენტრალურ
უნივერსიტეტში, ბუდაპეშტი. 2013-2019 წლებში იყო თბილისის
სახელმწიფო უნივერსიტეტის ასოცირებული პროფესორი და გენდერის
კვლევის ინსტიტუტისა და გენდერის კვლევებში სამაგისტრო და
სადოქტორო პროგრამების ხელმძღვანელი.

ნინო დოლიძე არის სამართლიანი არჩევნებისა და დემოკრატიის
საერთაშორისო საზოგადოებ-ის (ISFED) აღმასრულებელი დირექტორი.
ის არის საჯარო პოლიტიკის მაგისტრი. ნინო დოლიძეს აქვს
სხვადასხვა ადგილობრივ და საერთაშორისო ორგანიზაციებში
მუშაობის 14 წლიანი გამოცდილება. ნინოს განხორციელებული აქვს
არაერთი პროექტი, რომელიც მიმართული იყო ჩვენი ქვეყნის
დემოკრატიული განვითარების ხელშეწყობისთვის. ბოლო 8 წლის
განმავლობაში ის მუშაობდა საერთაშორისო რესპუბლიკურ
ინსტიტუტში (IRI) საარჩევნო პროგრამის ხელმძღვანელად, ასევე
მრავალპარტიული დემოკრატიის განვითარებისა და ქალთა
პოლიტიკური გაძლიერების მიმართულებით. პარალელურად ის
გახლავთ არაერთი საერთაშორისო ორგანიზაციის ექსპერტი
საარჩევნო და გენდერული თანასწორობის საკითხებში. კითხულობს
ლექციებს პოლიტიკური მეცნიერებების მიმართულებით. ნინო კარგად
იცნობს ორგანიზაციას, რადგან 2007-2011 წლებში ის იყო სამართლიანი
არჩევნების თანამშრომელი. სხვადასხვა პოზიციებზე, მას
მონაწილეობა აქვს მიღებული 15-ზე მეტ ადგილობრივ და
საერთაშორისო (OSCE/ODIHR, IRI, NDI, ENEMO) საარჩევნო
სადამკვირვებლო მისიაში, როგორც საქართველოში, ასევე ქვეყნის
ფარგლებს გარეთ.

თამთა მიქელაძე სოციალური სამართლიანობის ცენტრის დირექტორი
და ერთ-ერთი დამფუძნებელია. ის დაფუძნებიდან ორგანიზაციის
დირექტორთა საბჭოს წევრია და სხვა პროგრამების დირექტორებთან
ერთად ორგანიზაციას ხელმძღვანელობს. ის უშუალოდ
პასუხისმგებელია თანასწორობის პოლიტიკის პროგრამის მართვასა
და კოორდინირებაზე. პროგრამა ანტიდისკრიმინაციულ პოლიტიკასა
და არადომინანტი ჯგუფების (რელიგიური და ეთნიკური
უმცირესობების, ასევე ლგბტქი ადამიანების) ჩაგვრისა და პოლიტიკურ,
სოციალურ და დისკურსულ დონეებზე მათი გარიყულობის საკითხებზე
მუშაობს და საქმიანობაში კვლევის, ადვოკატირების, სტრატეგიული
სამართალწარმოების და ცოდნის გადაცემის ინსტრუმენტებს იყენებს.
როგორც პროგრამის დირექტორი, მისი უშუალო ვალდებულებაა
პროგრამის სტარტეგიულ განვითარებაზე, ხედვასა და დღის წესრიგზე
მუშაობა, ფინანსური რესურსების მობილიზაციის უზრუნველყოფა,
პროგრამის თანამშრომლების საქმიანობის კოორდინირება და
მხარდაჭერა.



პროფ. დავით აფრასიძემ 1998 წელს დაამთავრა ივანე ჯავახიშვილის
სახელობის თბილისის სახელმწიფო უნივერსიტეტის საერთაშორისო
სამართლისა და საერთაშორისო ურთიერთობების ფაკულტეტი.
დოქტორის აკადემიური ხარისხი მოიპოვა ჰამბურგის უნივერსიტეტში
2003 წელს. სხვადასხვა დროს იყო ილიას სახელმწიფო უნივერსიტეტის
მეცნიერებათა და ხელოვნების ფაკულტეტის და სამაგისტრო და
სადოქტორო პროგრამების ფაკულტეტის დეკანი. საუნივერსიტეტო
საქმიანობის გარდა, სხვადასხვა დროს მუშაობდა საქართველოს
საქართველოს საზოგადოებრივ მაუწყებელში, საქართველოს საგარეო
საქმეთა სამინისტროში, საქართველოს შინაგან საქმეთა
სამინისტროში. ასევე აქვს არასამთავრობო ორგანიზაციებში მუშაობის
გამოცდილება. არის კონრად ადენაუერის ფონდის სამხრეთ კავკასიის
ბიუროს კონსულტანტი. 2009-2010 წლებში იყო ფულბრაიტის
სტიპენდიანტი დიუკის უნივერსიტეტში (ჩრდ. კაროლინა, აშშ). 2000-
2004 წლებში იყო ჰამბურგის უნივერსიტეტთან არსებული მშვიდობის
კვლევებისა და უსაფრთხოების პოლიტიკის ინსტიტუტის მკვლევარი.
მისი სამეცნიერო ინტერესის სფეროები მოიცავს: პოსტსაბჭოთა
ტრანსფორმაცია, დემოკრატიზაცია, პოლიტიკური ინსტიტუტები და
საგარეო პოლიტიკა. 

მოდერატორი:

II პანელი -  ქალი პოლიტიკოსები და

შიდაპარტიული დემოკრატია



სალომე კანდელაკი საქართველოს პოლიტიკის ინსტიტუტის (GIP)
პროექტის კოორდინატორი და პოლიტიკის ანალიტიკოსია. ის აგრეთვე
არის პოლიტიკის მეცნიერების დოქტორანტი თბილისის სახელმწიფო
უნივერსიტეტში. სალომე ასევე არის ევროპის უნივერსიტეტის
მოწვეული ლექტორი. 2017 წელს მან მოიპოვა ცენტრალური ევროპის
უნივერსიტეტის (CEU) მაგისტრის ხარისხი პოლიტიკის მეცნიერებაში.
მისი ვიწრო სპეციალიზაციის სფეროა შედარებითი პოლიტიკა. გარდა
ამისა, მას დამთავრებული აქვს გერმანიის ადმინისტრაციულ
მეცნიერებათა უნივერსიტეტისა (Speyer) და ივანე ჯავახიშვილის
სახელობის თბილისის სახელმწიფო უნივერსიტეტის ერთობლივი
სამაგისტრო პროგრამა საჯარო ადმინისტრირებაში. მისი უახლესი
სამუშაო გამოცდილება გახლავთ ფონდების მოძიების მენეჯმენტი
სოციალური სამართლიანობის ცენტრში (ყოფილი EMC), წამყვანი
სპეციალისტის მოვალეობის შესრულება თბილისის საკრებულოში და
პროექტების მართვა სხვადასხვა ახალგაზრდულ ორგანიზაციებში.
მისი გამოცდილების სფეროა შედარებითი ანალიზი, განსაკუთრებული
აქცენტით რელიგიასა და პოლიტიკაზე, რეგიონალიზმსა და
დემოკრატიზაციაზე. მის კვლევით ინტერესებში ასევე შედის
ევროპეიზაცია, გაყინული კონფლიქტები და სეკულარიზმის საკითხები
ევროპაში.

ხატია დეკანოიძე არის საქართველოს მე-10 მოწვევის პარლამენტის
წევრი, დამოუკიდებელი დეპუტატი. ვარდების რევოლუციის შემდეგ,
ხატია დეკანოიძე შინაგან საქმეთა სამინისტროს ადმინისტრაციის
უფროსი გახდა და მნიშვნელოვანი წვლილი შეიტანა პოლიციის
რეფორმაში. 2007-2012 წლებში, ის საქართველოს პოლიციის აკადემიის
ხელმძღვანელის თანამდებობას იკავებდა და პოლიციელების
გადამზადებასა და განათლებას ედგა სათავეში. 2012 წელს, ხატია
დეკანოიძე გამოცდების ეროვნული ცენტრის ხელმძღვანელად
დაინიშნა, იმავე წელს კი განათლების მინისტრიც გახდა. 2014 წელს, ის
უკრაინის მთავრობის მიერ მიწვეულ იქნა, მართლმსაჯულების,
სამართალდამცავი და ანტიკორუფციული რეფორმების ექსპერტად,
მომდევნო წელს კი უკრაინის ეროვნული პოლიციის უფროსად
დაინიშნა. 2020 წელს, ხატია დეკანოიძე საქართველოს პარლამენტის
წევრად იქნა არჩეული და ამომრჩეველ ორგანოს 2021 წლის მაისში,
ბოიკოტის შემდეგ შეუერთდა. ის „ერთიანი ნაციონალური მოძრაობის“
ფრაქციის თავმჯდომარე იყო, თუმცა 2023 წლის მარტში პარტია
დატოვა და დღესდღეობით მე-10 მოწვევის პარლამენტის
დამოუკიდებელი დეპუტატია. 



ანა ნაცვლიშვილი არის "ლელოს" პოლიტიკური საბჭოს წევრი და
საქართველოს მე-10 მოწვევის პარლამენტის წევრი. გარდა ამისა, ის
არის სამი საერთაშორისო ფონდის კონკურსის გამარჯვებული და
სტიპენდიატიდა საქართველოს საზოგადოებრივ საქმეთა ინსტიტუტის
პროფესორი. 2017 წელს, ანა ნაცვლიშვილს ადამიანის უფლებების
დაცვაში შეტანილი წვლილისთვის "წლის უფლებადამცველის“ წოდება
მიენიჭა. სხვადასხვა დროს ის მუშაობდა უფლებადაცვით
ორგანიზაციაში "ადამიანის უფლებათა ცენტრში", საერთაშორისო
ორგანიზაციის "ციხის საერთაშორისო რეფორმის" სამხრეთ კავკასიის
ოფისში, დიდ ბრიტანეთში, ესექსის უნივერსიტეტთან არსებულ
გარდამავალი მართლმსაჯულების ქსელსა და დემოკრატიული
ინსტიტუტებისა და ადამიანის უფლებათა ოფისში. 2014-2017 წლებში,
ანა ნაცვლიშვილი საქართველოს ახალგაზრდა იურისტთა ასოციაციის
თავმჯდომარის პოზიციას იკავებდა. ის ასევე იყო სახელმწიფო
საკონსტიტუციო კომისიის წევრიდა საქართველოს პრეზიდენტის
გიორგი მარგველაშვილის საპარლამენტო მდივანი; ანა ნაცვლიშვილს
მოპოვებული აქვს ივანე ჯავახიშვილის სახელობის თბილისის
სახელმწიფო უნივერსიტეტის საერთაშორისო სამართლის
ფაკულტეტის ბაკალავრის ხარისხი და ევროპის ცენტრალური
უნივერსიტეტისა (უნგრეთი) და ესექსის (დიდი ბრიტანეთი)
უნივერსიტეტის მაგისტრის ხარისხი.

ანა ბუჩუკური არის საქართველოს საქართველოს მე-10 მოწვევის
პარლამენტის წევრი და პარტია გახარია საქართველოსთვის
პოლიტსაბჭოს წევრი.  მას 2013 წელს მინიჭებული აქვს სამართლის
მაგისტრის ხარისხი ივანე ჯავახიშვილის სახელობის თბილისის
სახელმწიფო უნივერსიტეტის მიერ. იგი ასევე არის ნიუ ვიჟენ
უნივერსიტეტის სამართლის სკოლის დოქტორანტი და ლექტორი. ანა
ბუჩუკური სხვადასხვა დროს მუშაობდა საქართველოს სახალხო
დამცველის აპარატში, სსიპ – განათლების ხარისხის განვითარების
ეროვნულ ცენტრში, საქართველოს იუსტიციის სამინისტროში,
საქართველოს ეკონომიკისა და მდგრადი განვითარების
სამინისტროში. ასევე, იყო საქართველოს შინაგან საქმეთა მინისტრის
მრჩეველი (ადმინისტრაციის დირექტორის მოადგილე), შემდგომ ეკავა
საქართველოს პრემიერ-მინისტრის აპარატის უფროსის მოადგილის
თანამდებობა. ამის შემდეგ ანა იყო საქართველოს მთავრობის
ადმინისტრაციის, ადამიანის უფლებათა სამდივნოს უფროსი. 



ლევან ცუცქირიძე არის აღმოსავლეთ ევროპის მრავალპარტიული
დემოკრატიის ცენტრის აღმასრულებელი დირექტორი. ვიდრე
NIMD/EECMD-ის შემოუერთდებოდა, ლევანი მუშაობდა საქართველოს
საზოგადოებრივ საქმეთა ინსტიტუტის რექტორად და სამოქალაქო
რეესტრის რეფორმის პირველი ფაზის პროექტის მენეჯერად. ასევე,
ევროპის უსაფრთხოებისა და თანამშრომლობის ორგანიზაციასა და
ფონდ „ღია საზოგადოება საქართველოში.“ ლევან ცუცქირიძეს
მიღებული აქვს მაგისტრის ხარისხი ჯონს ჰოპკინსის პოლ ნიცზეს
სახელობის საერთაშორისო ურთიერთობების სკოლაში. მისი
კვლევითი და პროფესიული ინტერესებია საგარეო და უსაფრთხოების
პოლიტიკა, პოლიტიკური ინსტიტუტებისა და დემოკრატიული
განვითარების საკითხები.

მარიამ კობალაძე არის კავკასიის კვლევითი რესურსების ცენტრის
(CRRC - საქართველო) მკვლევარი. კავკასიის კვლევითი რესურსების
ცენტრში ის ასევე მუშაობდა ახალგაზრდა მკვლევრისა და მკვლევრის
თანაშემწის პოზიციებზე. მანამდე მარიამი იყო გრძელვადიანი
დამკვირვებლების ასისტენტი საერთაშორისო საქმეთა ეროვნულ-
დემოკრატიული ინსტიტუტის (NDI) გრძელვადიან სადამკვირვებლო
მისიაში საპარლამენტო არჩევნებისთვის. ის ასევე იყო
ყოველკვირეული ინგლისურენოვანი გაზეთი Georgia Today-ის
ჟურნალისტი, შემდგომში კი ამავე ჟურნალის აღმასრულებელი
რედაქტორი. მარიამ კობალაძეს მოპოვებული აქვს ინგლისური ენის
სწავლების ბაკალავრის ხარისხი ილია ჭავჭავაძის სახელმწიფო
უნივერსიტეტისგან და სოციალურ და პოლიტიკურ მეცნიერებათა
ფაკულტეტის მაგისტრის ხარისხი თბილისის სახელმწიფო
უნივერსიტეტის სოციალურ მეცნიერებათა ცენტრისგან. მისი
კვლევითი ინტერესები მედიის, ახალგაზრდობისა და ტრანზიციულ
ქვეყნებში დემოკრატიის განვითარების საკითხებს მოიცავს. 

მოდერატორი:

დოქტ. სონია შიფერსი 2021 წლის აგვისტოდან ჰაინრიჰ ბიოლის
ფონდის თბილისის ოფისის - სამხრეთ კავკასიის რეგიონის
ხელმძღვანელია. ის არის გერმანიის მთავრობის მრჩეველთა საბჭოს
წევრი სამოქალაქო კრიზისის პრევენციის და მშვიდობის
მშენებლობის მიმართულებით. ფონდში მუშაობის დაწყებამდე, დოქტ.
სონია შიფერსი მუშაობდა გერმანიის პარლამენტში, აღმოსავლეთ
ევროპის საკითხებში გაერთიანება 90/მწვანეები პარტიის
საპარლამენტო ჯგუფის უფროს მრჩევლად. 2017 წლის მაისიდან 2019
წლის დეკემბრამდე, შიფერსი იყო მიწვეული მეცნიერ-თანამშრომელი
გერმანიის საერთაშორისო და უსაფრთხოების საკითხთა ინსტიტუტში.
როგორც მოხალისე პრეზიდენტი (2017-2019) და გენდერის და
საერთაშორისო პოლიტიკის პროგრამის ხელმძღვანელი (2016-2020),
შიფერსმა წვლილი შეიტანა პოლის180-ის ჩამოყალიბებაში, რომელიც
არის ბერლინში დაფუძნებული ორგანიზაცია და მუშაობს საგარეო და
ევროპის საკითხების მიმართულებით. შიფერსმა დოქტორის ხარისხი
მიიღო ბერლინის თავისუფალ უნივერსიტეტში. ის ასევე სწავლობდა
საერთაშორისო ურთიერთობებს ბერლინში, მაასტრიხტში, სანქტ-
პეტერბურგსა და ბორდოში. 

თამარ ბაგრატია არის ექსპერტი გენდერის საკითხებში და ამ
მიმართულებით სხვადასხვა საერთაშორისო და ადგილობრივ
არასამთავრობო ორგანიზაციებთან თანამშრომლობის დიდი
გამოცდილება აქვს. სხვადასხვა დროს, ის თანამშრომლობდა ისეთ
ორგანიზაციებთან, როგორიცაა გაეროს განვითარების პროგრამა
(UNDP), საერთაშორისო რესპუბლიკური ინსტიტუტი (IRI), USAID
საქართველოში, UN Women, OSCE/ODIHR, NIMD და სხვა. თამარ
ბაგრატია გენდერისა და ქალების პოლიტიკური ჩართულობის
მიმართულებით არაერთი გამოკითხვისა და ანალიტიკური ნაშრომის
ავტორია. გარდა ამისა, ის არის ILO/UN Women-ის აკრედიტირებული
გენდერული აუდიტის ექსპერტი და ჩატარებული აქვს აუდიტი
სხვადასხვა სამთავრობო ინსტიტუტებსა და პოლიტიკურ პარტიებში.
თამარ ბაგრატია ასევე არის სხვადასხვა სატრენინგო მოდულის
ავტორი, მათ შორის ისეთ საკითხებზე, როგორიცაა გენდერული
მეინსტრიმინგი ადგილობრივ დონეზე, ქალი პოლიტიკოსების
ლიდერობისა და კომუნიკაციის უნარების გაძლიერება და
პოლიტიკური კამპანია და ფონდების მოძიება. მას მოპოვებული აქვს
სოციალური მეცნიერებების დოქტორის ხარისხი და აქვს სწავლების
დიდი გამოცდილება. სხვადასხვა დროს, ის იყო თბილისის
სახელმწიფო უნივერსიტეტის მიწვეული ლექტორი შემდეგ
საკითხებზე: პოლიტიკური ლიდერობის გენდერული ასპექტები;
გენდერი და პოლიტიკა. 



ელენე რუსეცკაია არის ქალთა საინფორმაციო ცენტრის (WIC)
დამფუძნებელი და დირექტორი. ორგანიზაცია მუშაობს ქალების
უფლებებსა და გენდერულ საკითხებზე ეროვნულ, რეგიონულ და
საერთაშორისო დონეზე. გარდა ამისა, ელენე რუსეცკაია არის
„ევროპული კომისია რასიზმისა და შეუწყნარებლობის წინააღმდეგ“
(ECRI) წევრი, „ქალთა გლობალური ფონდის“ (GFW) მრჩეველი და
„ქალთა ფონდი საქართველოში“ (WFG) მრჩეველთა საბჭოს წევრი. ის
ასევე არის ქალთა უფლებების დაცვის სფეროში სხვადასხვა
ეროვნული და საერთაშორისო ორგანიზაციისა და საბჭოს წევრი. 2000
წლიდან მოყოლებული, ელენე რუსეცკაია აქტიურად მუშაობს ქალთა
უფლებებისა და გენდერული თანასწორობის საკითხებზე და დიდი
გამოცდილება აქვს ქალთა უფლებების ლობირებისა და
ადვოკატირების მიმართულებით როგორც ეროვნულ, ასევე
საერთაშორისო დონეზე. მას მოპოვებული აქვს საქართველოს
საზოგადოებრივ საქმეთა ინსტიტუტის (GIPA) პოლიტიკის მეცნიერების
დოქტორის ხარისხი და საქართველოს ტექნიკური უნივერსიტეტის
მეცნიერების მაგისტრის ხარისხი. ელენე რუსეცკაიას ქალების
უფლებებისა და გენდერის საკითხების სფეროში არაერთი სტატია და
კვლევა აქვს გამოქვეყნებული. 

